
moi przyjacielu 

das esch d'gschecht vom schlächte fründ. 

guet wenn er's ned erläbe müend! 

du besch min fründ gsi 

mer hend scho viel gseeh 

mer hend vil gmacht 

denn besch du einisch  

zo mir häi cho 

zmitzt i de nacht. 

ziemlech betronke 

hesch au gschtonke 

zimlech verbüület 

hesch du ghüület 

ond hesch mer ändlech 

dini ganzi gschicht verzellt.  

din scheff, de fötzel 

ded dech bschisse 

ond eifach osegrüert 

ond dini fründin 

hed dech betroge 

a de nase omegfüert. 

dini aktiä send im chäller 

du hesch tronke immer gschnäller  

ond so esch schliesslech 

alles am arsch gsi. 

refrain: ech ha dir zue glost ond tröschtet 

ond ha der alles gääh 

mini trompete, ond s'auto, 

alles hesch chönne nääh. 

du besch mi fründ gsi, min beschte 

ond doch hesch gopferdeckel 

mini frau gnoh 

du domme huere seckel! 

fis ond fertig ben ech doo ghocket 

of minere schtäge 

has das nümme welle 

kei liebes-chommer 

nie meh im lääbe.  

ond ech ha träumed vom nöie lääbe 

immer fröhlech ond immer toller 

drom ben ech verknallt jetz 

nor no i äini 

ond dasch d'mariecholler! 

refrain: ech ha dir zue glost ond tröschtet 

ond ha der alles gääh 

mini trompete ond s'auto, 

alles hesch chönne nääh. 

du besch mi fründ gsi, min beschte 

ond doch hesch gopferdeckel 

mini frau gnoh 

du domme huere seckel! 


